
Unión del Pueblo Navarro (UPN) talde parlamentarioko Alberto Catalán Higueras jaunak 9-17/PES/-00154 idatzizko galdera egin du. Hona Nafarroako Gobernuko Hezkuntzako kontseilariaren informazioa:
Lehenengo gaiari dagokionez, Hezkuntza Departamentuak apirilean zehar hasiera eman zion irakasleen ordezkari sindikalekiko negoziazio-prozesuari, Nafarroako Foru Komunitatean hezkuntzaren kalitatea hobetzeko itun bat lortzeko. Prozesu horretan, modu zabalean jaso eta eztabaidatu dira ordezkari horien proposamenak, halako moduz non balioko baitute departamentu honek, alde guztiei entzun ondoren eta gai guztiei erantzun ondoren, negoziazio-mahaian jarriko duen proposamenari hasiera emateko. 
Proposamen horrek negoziazio-faseari berari emanen dio hasiera, eta horretan aurrez igorritako eta azaldutako proposamen guztiak adostu ahalko dira; horrekin, amaieran, amaierako dokumentu bat lortuko dugu, non hezkuntzaren kalitatea hobetzeko baldintzak ezarriko baitira.
Paraleloki, estatuan, negoziazio-prozesu bat badago nazio mailako itun bat lortzeko. Hezkuntza sistema egonkor eta efiziente bat lortzeko itun politiko eta sozial hori Diputatuen Kongresuko Hezkuntzarako Azpibatzordeak jarri zuen abian joan den otsailaren 21ean, eta Espainiako hezkuntza sisteman egin beharreko balizko aldaketak aztertuko ditu. Hezkuntza Departamentuak berak bere ekarpenak egin ditu eta egiten jarraitzen ditu Hezkuntza Konferentziaren bitartez eta hartatik eratortzen diren batzorde orokorren bitartez.

